
GURUHLARDA ISHLASH 
METODIKASI

Berdiyeva Lobar Norqobulovna
Axborot texnologiyalar va Menejment universiteti,
Pedagogika kafedrasi katta o‘qituvchisi

Annotatsiya: Ushbu maqolada zamonaviy darslarni tashkil etish hamda dars jarayonida guruhlarda ishlash metodikasi 
yoritib berilgan.

Kalit so‘zlar: Dars, zamonaviy dars, guruhlar, o‘quvchi, guruhlarda ishlash.
Abstract: This article highlights the organization of modern lessons and the methodology of working in groups during the 
lesson process.

Key words: Lesson, modern lesson, groups, student, group work.
Аннотация: В данной статье освещаются вопросы организации современных уроков и методики работы в группах 
в ходе учебного процесса.

Ключевые слова: Урок, современный урок, группы, ученик, групповая работа.

KIRISH
Darsning mazmuni, tizimi va o‘qitish usullarining tanlanishi ko‘p jihatdan o‘quvchilarning yosh xususiyatlari 

bilan belgilanadi. O‘quvchi qanchalik yosh bo‘lsa, ular shunchalik kam hajmdagi materialni o‘zlashtira oladi va 
darsning tuzilishi hamda qo‘llaniladigan usullar shunchalik xilma-xil bo‘ladi. Kichik yoshdagi o‘quvchilarning 
diqqati yetarlicha ixtiyoriy emas, idroki maqsadga yo‘naltirilgan holda barqaror shakllanmagan, tafakkuri 
esa ko‘proq konkret obrazlar bilan bog‘liq bo‘ladi. Shu sababli o‘quvchilarni turli faoliyat turlariga jalb etish, 
ko‘rgazmalilikdan keng foydalanish, o‘yin elementlarini kiritish, yangi materialni o‘rganish va o‘tilgan mavzularni 
mustahkamlash uchun optimal me’yorni aniqlash zarur. Ushbu omillarning barchasi darsning mazmuni va tuzili
shiga bevosita ta’sir ko‘rsatadi. Katta yoshdagi o‘quvchilar bilan olib boriladigan darslar esa ancha murakkab 
bo‘lib, ular ma’ruza, nazorat, so‘rash hamda laboratoriya ishlari shaklida tashkil etilishi mumkin.

TADQIQOT METODOLOGIYASI
Bugungi kunda darsning quyidagi tiplari mavjud: aralash tipdagi darslar, yangi materialni o‘rganish darslari, 

bilim, ko‘nikma va malakalarni mustahkamlash darslari, mashqlar va amaliy ishlar darslari, umumlashtiruvchi va 
takrorlash darslari, laboratoriya darslari hamda o‘quvchilar bilimini nazorat qilish, tekshirish va baholash darslari. 
So‘nggi yillardagi izlanishlar ushbu dars tiplari zamonaviy talablar nuqtayi nazaridan yetarli darajada samarali 
emasligini ko‘rsatib, mashg‘ulotlarni innovatsion pedagogik texnologiyalar asosida tashkil etish zarurligini ta’kid-
lamoqda. Chunki bunday mashg‘ulotlarda natija oldindan kafolatlanadi, kafolatlangan natijaga erishish uchun 
maqsad aniq belgilanadi va o‘quv jarayonini amalga oshiruvchi texnologiyalar oldindan rejalashtiriladi. Bunday 
mashg‘ulotlarda o‘qituvchi yo‘naltiruvchi, o‘quvchi esa faol bajaruvchi va jarayon ishtirokchisi sifatida namoyon 
bo‘ladi. Natijada egallangan bilimlar ijodiy xarakter kasb etib, ko‘nikma va malakalar samarali shakllanadi.

Shu bilan birga, innovatsion texnologiyalarni qo‘llash jarayonida o‘quvchilarning yosh xususiyatlarini 
albatta hisobga olish lozim. Masalan, boshlang‘ich sinflarda kichik guruhlarda ishlashda “Aqliy hujum”, “Rolli 
o‘yinlar”, “Munozara ringi”, “Yechimlar daraxti”, “Sinkveyn”, “Klaster”, “Kubiklar”, “B-B-B”, “Zigzag” kabi shakl-
lardan foydalanish maqsadga muvofiqdir.

MAVZUGA OID ADABIYOTLAR SHARHI
Bugungi kunda tadqiqotchi olimlar kichik guruhlarda ishlash an’anaviy frontal o‘qitishdan bir qator jihatlari 

bilan ajralib turishini ta’kidlaydilar. Jumladan, guruhli ishlarda o‘quvchilar faol ishtirok etib, o‘zlariga berilgan 
topshiriqlar ustida mustaqil fikrlab ishlaydilar. Guruh faoliyatida o‘quvchilar o‘z o‘rtoqlari bilan hamkorlikda 
ishlaydi, o‘zgalarning fikr-mulohazalarini birgalikda muhokama qiladi, fikrlarni tushunish uchun bir-birlarini diqqat 
bilan tinglashga o‘rganadi, savollar beradi va o‘zaro yordamlashish ko‘nikmalarini shakllantiradi. Alohida iqti-
dorli o‘quvchilar esa guruhdoshlari e’tiborini keraksiz tarzda jalb qilmasdan, o‘z bilim va salohiyatlarini namoyon 
etish imkoniyatiga ega bo‘ladilar. Ba’zi o‘quvchilar “o‘zini ko‘rsatmoqchi” yoki “o‘qituvchining erkatoyi” degan 
baholardan cho‘chib, o‘z qobiliyatlarini namoyish etishga tortinishlari mumkin, guruhli ishlash jarayonida esa 
bu muammo o‘z-o‘zidan bartaraf etiladi. A’lochi o‘quvchilar esa o‘z bilim va tajribalari guruhdoshlari tomonidan 
o‘zlashtirilayotganini ko‘rib, yanada ruhlanadilar.

TAHLIL VA NATIJALAR
O‘quvchilar guruhda ishlash jarayonida o‘zlarini ancha erkin tutadilar. Noto‘g‘ri javob berib uyalishdan 

cho‘chiydigan bolalar ham o‘z bilimlarini namoyish etish imkoniyatiga ega bo‘ladilar. O‘quvchi o‘z fikrining bosh-
qalar tomonidan qadrlanayotganiga ishonch hosil qiladi, bu esa sinfdagi tortinchoq o‘quvchilarning ham faol-
lashishiga olib keladi. Guruh bo‘lib ishlash ularda o‘ziga ishonch hissini shakllantiradi. Xususan, 4–5 nafar o‘qu-
vchidan iborat guruhda tortinchoq o‘quvchi 34–35 nafar o‘quvchi oldida javob berish holatiga nisbatan o‘zini 
ancha erkin his qiladi. Ta’lim jarayonida guruhlarda ishlash uchun joyni tayyorlash ham muhim ahamiyatga 
ega. Guruhlardagi ish odatdagi sinf joylashuviga muayyan o‘zgartirishlar kiritishni talab etadi. Bunda guruhning 
bajaradigan faoliyati, kichik maktab yoshidagi o‘quvchilarning sinfda erkin harakatlana olishi, guruh a’zolari
ning bir-birini ko‘rishi va tinglashi uchun qulay sharoit yaratilishi, rang-barang didaktik materiallarning tarqati
lishi hamda turli qo‘llanma va materiallardan foydalanish qulayligi ta’minlanishi lozim. Guruhlarga topshiriqlar 
yozma yo‘riqnoma shaklida berilganda, yo‘riqnomaning har bir o‘quvchi uchun tushunarli tilda yozilishi, o‘quvchi 
undan o‘qituvchi yordamisiz foydalana olishi uchun aniq va mufassal bo‘lishi, topshiriq bilan birga yozma ishni 
bajarish uchun zarur material va varoqlarning taqdim etilishi hamda kutiladigan natijalarning aniq ko‘rsatilishi 
talab etiladi.

O‘quvchilar guruhda ishlash davomida topshiriqlarni bajarishda guruhning barcha a’zolari bilan teng ishtirok 
etishi, zarur bo‘lganda o‘qituvchidan yordam olishi, o‘rtoqlariga ko‘maklashishi hamda guruh a’zolarining fikr
larini diqqat bilan tinglashi lozim. Ta’lim oluvchilarni guruhlarga ixtiyoriy yoki noformal belgilar asosida tuzilgan 
aralash guruhlar ko‘rinishida, o‘quv yutuqlari darajasi bo‘yicha, psixologik jihatdan bir-biriga mosligi asosida, 
shuningdek, soniga ko‘ra 2–5 kishilik (uncha katta bo‘lmagan vazifalar uchun) va 5–7 kishilik (murakkab 
vazifalar uchun) hamda vaqt omiliga ko‘ra ajratish mumkin. Dastlab guruhlar o‘qituvchi tomonidan tuziladi. 
Keyinchalik o‘quvchilarda guruhda ishlash ko‘nikmalari shakllangach, ular bilan turli didaktik o‘yinlar va dars 
munozaralarini tashkil etish mumkin. Guruh tuzishning bir qator usullari mavjud bo‘lib, jumladan, “Sherigingni 
top”, “Cho‘p tanlash”, “Yoqtirganingni tanla” metodlari qo‘llaniladi. Birinchi marta guruh sharoitida ishlashni 
tashkil etib, o‘quvchilarni bunday faoliyatga ko‘niktirgandan so‘ng, o‘qituvchi guruhni tashkil etishning turli shakl
lari va o‘yin usullaridan foydalanishi mumkin. Guruh tuzishning “Sherigingni top” usulida sinf o‘quvchilari to‘rtta 
kichik guruhga ajratiladi. Bunda o‘quvchilar guruhlarga birlashish uchun fasllar yoki ertak qahramonlari nomlari 
yozilgan kartochkalarni tanlaydilar. Masalan, “Yoz”, “Kuz”, “Qish”, “Bahor” so‘zlari yozilgan kartochkalarni olgan 
o‘quvchilar fasllar nomi bo‘yicha guruhlarga bo‘linadilar yoki “Rustamxon”, “Donishmand”, “Olim”, “Bog‘bon” 
kabi ertak qahramonlari nomlari yozilgan kartochkalar orqali guruhlar shakllantiriladi.

XULOSA
O‘quvchilar kichik guruhlarda ishlaganda interfaol metodlardan foydalanish maqsadga muvofiqdir. Ushbu 

metodlar zamonaviy ta’lim metodlari hisoblanib, ularni qo‘llash natijasida o‘quvchilarning aqliy faolligi oshadi, 
tashabbuskorlik shakllanadi, xotira jarayonlari faollashadi hamda o‘z fikrlarini og‘zaki bayon etish imkoniyatlari 
kengayadi.

Foydalanilgan adabiyotlar ro‘yxati:
1.	 Azizxo‘jayeva N.N. Pedagogik texnologiya va pedagogik mahorat. TDPU, 2003.
2.	 Azizxo‘jayeva N. O‘qituvchi tayyorlashning pedagogik texnologiyasi. TDPU, 2000.
3.	 Ishmuhammedov R. Ta’limda innovatsion texnologiyalar. Toshkent, 2008.

Pedagogika fanlari

Pedagogika nazariyasi. Pedagogik ta’limotlar tarixi

Ta’lim va tarbiya nazariyasi va metodikasi (sohalar bo‘yicha)

Maxsus pedagogika

Jismoniy tarbiya va sport mashg‘ulotlari nazariyasi va metodikasi

Kasb-hunar ta’limi nazariyasi va metodikasi

Elektron ta’lim nazariyasi va metodikasi (ta’lim sohalari va bosqichlari bo‘yicha)

Ta’limda menejment

Maktabgacha ta’lim va tarbiya nazariyasi va metodikasi

Ijtimoiy pedagogika

Tarix fanlari

Psixologiya fanlari

Fizika-matematika fanlari

Kimyo fanlari

Biologiya fanlari

Falsafa fanlari

Filologiya fanlari

Geografiya fanlari

13.00.00

13.00.01

13.00.02

13.00.03

13.00.04

13.00.05

13.00.06

13.00.07

13.00.08

13.00.09

07.00.00

19.00.00

01.00.00

02.00.00

03.00.00

09.00.00

10.00.00

11.00.00

